
Ed. 84. Frumvarp tillaga [79. mál]
um breyting á umferðarlögum, nr. 4023. apríl 1968, sbr. lög nr. 6231. maí 1976.

(Lagt fyrir Alþingi á 106. löggjafarþingi 1983.)

1. gr.
ll. gr., sbr. 4. gr. laga nr. 6231. maí 1976, orðist svo:
Áður en bifreið, bifhjól, létt bifhjól, beltabifhjól eða dráttarvél er tekin í notkun skal

eigandi ökutækisins eða umráðamaður senda Bifreiðaeftirliti ríkisins tilkynningu um það.
Sama er um tengi- eða festivagna, sem eru 500 kg að eigin þyngd eða meira.

Fullnægi ökutæki settum reglum skal það fært á ökutækjaskrá. Jafnframt skulu sett
skráningarmerki á ökutækið. Á bifreið skal vera skráningarmerki að framan og að aftan. Á
öðrum skráningarskyldum ökutækjum skal vera eitt skráningarmerki.

Bifreiðaeftirlit ríkisins gefur út skráningarskírteini ökutækis og skal það ávallt fylgja því.

2. gr.
12. gr. orðist svo:
Bifreiðaeftirlit ríkisins lætur í té skráningarmerki af þeirri gerð og gegn því gjaldi, sem

dómsmálaráðherra ákveður. Merkin skulu ávallt vera vel læsileg, og má eigi hylja þau.
Nú glatast skráningarmerki eða verður ónothæft, og skal það þegar tilkynnt á næstu

lögreglustöð eða til Bifreiðaeftirlits ríkisins. Er þá heimilt að nota ökutækið, samkvæmt
reglum, sem dómsmálaráðherra setur.

3. gr.
13. gr. orðist svo:
Bifreiðaeftirlit ríkisins getur, er sérstaklega stendur á, heimilað samkvæmt reglum, sem

dómsmálaráðherra setur, akstur skráningarskyldra ökutækj a án skráningar. Skal í þessum
reglum ákveða, að gjald komi fyrir leyfið.

4. gr.
14. gr. orðist svo:
Nú verða eigendaskipti að skráðu ökutæki, og skal þá bæði hinn fyrri og hinn nýi

eigandi tilkynna það til ökutækjaskrár innan hálfs mánaðar. Sama gildir, ef eigandi ökutækis
breytir um nafn eða lögheimili.

Nú annast aðili, sem hefur leyfi til sölu notaðra ökutækja, sölu skráðs ökutækis og
ábyrgist hann þá, að tilkynning um eigendaskiptin verði send ökutækjaskrá.

5. gr.
15. gr. orðist svo:
Bifreiðaeftirlit ríkisins annast skráningu, skoðun og eftirlit ökutækja.
Dómsmálaráðherra skipar bifreiðaeftirlitinu framkvæmdastjóra, svo og bifreiðaeftir-

litsmenn, sem hafa lögregluvald á starfssviði sínu. Hann ákveður umdæmi þeirra og
starfssvið. Bifreiðaeftirlitsmenn skulu vera sérfróðir um þau mál, er vélknúin ökutæki
varða, gerð þeirra, akstur og aðra meðferð, svo og lög þau og reglur, er um þau gilda. Engan
má skipa bifreiðaeftirlitsmann, nema hann hafi lokið prófi, er sýni, að hann sé þeim kostum
búinn og hafi þá kunnáttu, sem nauðsynleg er til starfsins. Dómsmálaráðherra setur reglur
um kennslu, prófkröfur og önnur hæfnisskilyrði bifreiðaeftirlitsmanna, svo og reglur um
starfsemi Bifreiðaeftirlits ríkisins.

6. gr.
1. mgr. 17. gr. orðist svo:
Bifreiðaeftirlitsmaður ákveður, samkvæmt reglum sem dómsmálaráðherra setur, hvort

ökutæki, sem skrá skal, fullnægir kröfum laga og reglugerða.

18. gr. orðist svo:
Dómsmálaráðherra ákveður, hve oft almenn skoðun skráningarskyldra ökutækja skuli

fara fram. Hann getur ákveðið, að tilteknar gerðir ökutækja séu skoðaðar á skemmri fresti
en almennt er boðið.

Bifreiðaeftirlit ríkisins ákveður, hvar og hvenær almenn skoðun ökutækja fer fram. Það
getur hvenær sem er krafist þess, að skráningarskyld ökutæki, einstakar tegundir eða gerðir,
skuli færð til sérstakrar skoðunar, svo að ganga megi úr skugga um, hvort þau séu í lögmæltu
ástandi.

Bifreiðaeftirlitsmaður ritar vottorð um skoðun ökutækis í skráningarskírteini.

7. gr.

19. gr. orðist svo:
Lögreglustjóri eða bifreiðaeftirlitsmaður getur hvenær sem er krafist þess að skráning-

arskylt ökutæki, sem er í umdæmi hans, sé fært til sérstakrar skoðunar á þann stað, er hann
ákveður.

Lögreglumönnum og bifreiðaeftirlitsmönnum er heimilt hvenær sem er að stöðva
ökutæki, skoða það samstundis og athuga ökuskírteini.

Verði starfsmaður verkstæðis þess var, að öryggisbúnaði vélknúins ökutækis, sem þar
er til viðgerðar eða breytinga, sé áfátt, skal hann skýra yfirmanni verkstæðis frá því, en
honum ber að gera eiganda ökutækis ins viðvart og síðan tilkynna það bifreiðaeftirlitsmanni
eða lögreglustjóra, ef eigi verður úr bætt.

8. gr.

20. gr. orðist svo:
Nú kemur í ljós, að skráningarskylt ökutæki fullnægir ekki lögum og reglum eða er eigi

fært til skoðunar, þegar krafist er, og getur þá lögreglustjóri eða bifreiðaeftirlitsmaður

9. gr.

bannað notkun þess og tekið af því skráningarmerki, uns bætt hefur verið úr því, sem áfátt
var eða vanrækt. Skal þá bifreiðaeftirlitsmaður skoða ökutækið, áður en skráningarmerkin
eru afhent aftur.

Heimilt er að afskrá ökutæki án samþykkis eiganda, ef það er ónýtt að dómi
bifreiðaeftirlitsmanns. Tilkynna skal nafnskráðum rétthöfum ökutækisins um afskráninguna
með hæfilegum fyrirvara.

Nú vill eigandi ökutækis fá það afskráð, og skal því aðeins sinna þeirri beiðni, að telja
megi ökutækið ónýtt.

Um leið og ökutæki er afskráð, skal skráningarmerkjum þess skilað.

3. mgr. 23. gr. orðist svo:
Ef eigandi (umráðamaður) skráningarskylds ökutækis, sem flutt hefur verið hingað frá

útlöndum, er búsettur hér á landi, skal skrá ökutækið hjá Bifreiðaeftirliti ríkisins eða
afhenda skráningarmerki þess innan hálfs mánaðar eftir að það kom til landsins. Taki
eigandi (umráðamaður) hins erlenda ökutækis sér búsetu hér á landi, eða ef ökutækið
verður eign aðila, sem hér er búsettur, skal skrá ökutækið eða afhenda hin erlendu
skráningarmerki innan sama tíma.

10. gr.

ll. gr.
Lög þessi öðlast þegar gildi.
Dómsmálaráðherra setur nánari reglur um framkvæmd laga þessara.

Athugasemdir við lagafrumvarp þetta.
Frumvarp þetta felur í sér þær meginbreytingar á ákvæðum umferðarlaga, að gert er ráð

fyrir því að Bifreiðaeftirlit ríkisins annist framvegis alla skráningu ökutækja í stað
lögreglustjóra og að hætt verði að umskrá ökutæki vegna flutnings milli lögsagnarumdæma.

Samkvæmt núgildandi umferðarlögum er skylt að skrá öll skráningarskyld ökutæki hjá
lögreglustjóra, þar sem eigandi er búsettur. Þegar eigendaskipti verða að skráðu ökutæki og
hinn nýi eigandi er búsettur í öðru lögsagnarumdæmi, skal tilkynna lögreglustjórum beggja
umdæma eigendaskiptin. Skal ökutækið þá skráð að nýju, en afskráð í umdæminu, sem það
fluttist frá. Þegar eigandi ökutækis flyst búferlum með ökutæki sitt í annað lögsagnarum-
dæmi, skal eigandi senda tilkynningu um flutninginn til lögreglustjóra beggja umdæmanna
og ökutækið afskráð í því umdæmi, sem það fluttist frá, en skráð að nýju í umdæminu, sem
flutt er í. Þetta gildir þó eigi, þegar um skemmri dvöl er að ræða. Auk þess sem þannig hefur
verið lögskylt að umskrá ökutæki vegna flutnings þeirra milli umdæma, hefur tíðkast að
umskrá ökutæki að ósk eiganda, þótt eigi hafi það verið skylt að lögum.

Með auknum bifreiðafjölda hefur umskráningum farið fjölgandi og umsvif tengd þeim
aukist verulega hjá lögreglustjórum og Bifreiðaeftirliti ríkisins. Undanfarið hefur bifreiða-
fjöldi í árslok, nýskráningar og umskráningar verið sem hér segir:

Ár Fjöldi bifreiða Nýskráningar Umskráningar

1976 73875 5047 17 74~
1977 78481 7776 21413
1978 84652 8554 20920
1979 90578 8202 21565
1980 96234 9376 22667
1981 101 617 10 882 24915
1982 107238 11194 26100

Með frumvarpi þessu er lagt til, að skráningu ökutækja verði breytt á þann veg, að
Bifreiðaeftirlit ríkisins annist skráningu þeirra í stað lögreglustjóra, en um nokkurt skeið
hefur bifreiðaeftirlitið haldið ökutækjaskrá fyrir allt landið með tölvubúnaði tengdum
Skýrsluvélum ríkisins og Reykjavíkurborgar. Meginreglan er samkvæmt frumvarpinu, að
felld er niður skylda til að umskrá ökutæki við flutning milli lögsagnarumdæma. Þá er með
frumvarpinu lagður grundvöllur að því, að tekið verði upp fast númerakerfi fyrir allt landið,
þar sem meginreglan er sú, að ökutæki haldi óbreyttum skráningarmerkjum frá því það er
fyrst skráð og þar til það er tekið af skrá sem ónýtt. Kostir við þessa breytingu eru fyrst og
fremst sparnaður í vinnu og aðstöðu, þar sem hætt verður við umskráningar. Kemur
sparnaðurinn ekki aðeins fram hjá opinberum stofnunum eins og bifreiðaeftirliti, lögreglu-
stjórum og þinglýsingardómurum, heldur einnig hjá eigendum ökutækjanna og tryggingar-
félögum. Þá auðveldar breytt skráningarkerfi gerð ökutækjaskrár og dregur úr hættu á
mistökum við skráningu.

Bifreiðaeftirlitið hefur nú um nokkurt skeið haldið bifreiðaskrá fyrir allt landið og er
hún tölvufærð, eins og að framan greinir. Unnið er að því að tengja starfsstöðvar
bifreiðaeftirlitsins utan Reykjavíkur við tölvuna, þannig að breytingar á bifreiðaskránni
verði færðar beint inn á skrána þaðan, í stað þess að senda breytingar á skránni til
bifreiðaeftirlitsins í Reykjavík, til færslu á skrána.

Gert er ráð fyrir að hvert ökutæki verði auðkennt með tveimur bókstöfum og þremur
tölustöfum. Er það kerfi nú þegar í notkun við bifreiðaskráninguna ásamt núgildandi
númerakerfi.

Athugasemdir við einstakar greinar frumvarpsins.
Um 1. gr.

Yfirgnæfandi fjöldi nýrra ökutækja er í upphafi skráður í Reykjavík, þar sem þau eru
flutt inn. Með breyttu skráningarkerfi mun þeim ökutækjum fjölga að mun, sem þar verða
skráð, án tillits til þess, hvar eigandi er búsettur. Þegar þessa er gætt og svo þess, að hætt
verður að umskrá ökutæki vegna flutnings milli umdæma, er eðlilegt, að Bifreiðaeftirlit
ríkisins sem eigi er bundið við lögsagnarumdæmi taki við skráningarhlutverki lögreglustjóra,
svo sem verið hefur.

Lagt er til, að felld verði niður skylda forstöðumanna bifreiðastöðva til að senda
lögreglustjóra skrá um bifreiðir og bifreiðastjóra. Ákvæði þetta hefur ekki verið framkvæmt
og ekki er talin þörf á að halda því.

Um 2. gr.
Það nýmæli er í greininni að Bifreiðaeftirlit ríkisins lætur í té skráningarmerki. Þá er gert

ráð fyrir því að tilkynna megi hvort heldur sem er til næstu lögreglustöðvar eða
Bifreiðaeftirlits ríkisins ef skráningarmerki glatast, og að ráðherra setji reglur um notkun
ökutækis, þegar skráningarmerki glatast.

Um 3. gr.
Hér kemur bifreiðaeftirlit í stað lögreglustjóra.

Um 4. gr.
í samræmi við meginbreytinguna á skráningarkerfinu fellur niður skylda til að umskrá

ökutæki vegna flutnings milli umdæma. Hins vegar helst áfram skylda til að tilkynna
eigendaskipti og hvílir sú skylda bæði á seljanda og kaupanda, svo sem verið hefur. Mikil
vanhöld hafa verið á þessum tilkynningum og erfiðleikar á því að halda ökutækjaskránni
réttri. Kemur í þessu sambandi til athugunar að fella niður gjaldtöku fyrir skráningu
eigendaskipta, auk nýmælisins í 2. mgr., sem ætlað er að bæta úr þessum vanda.

4



Þá skal tilkynna breytingu á lögheimili eiganda ökutækis, hvort sem er vegna flutnings
innan lögsagnarumdæmis eða milli umdæma. Loks er það nýmæli í 1. mgr. að eigandi skuli
tilkynna, ef hann breytir um nafn. Er það nauðsynlegt til að ökutækjaskrá geymi ætíð
glöggar upplýsingar um eigendur ökutækja.

Í 2. mgr. er það nýmæli, að lögð er skylda á þá, sem leyfi hafa til sölu notaðra ökutækja,
að ábyrgjast að tilkynning um eigendaskipti verði send ökutækjaskrá. Flest eigendaskipti
notaðra bifreiða fara um bifreiðasölur og er með þessu ákvæði reynt að draga úr vanrækslu
þeirri, sem nú er á tilkynningum um eigendaskipti.

Um 5. gr.
Breyting sú, sem felst í 1. mgr., er vegna hins nýja hlutverks Bifreiðaeftirlits ríkisins við

skráningu ökutækja, sbr. það, sem að framan greinir.
Í 2. mgr. er bætt við ákvæði um að dómsmálaráðherra skipi bifreiðaeftirlitinu

framkvæmdastjóra og lagt til að í lögum verði kveðið á um að bifreiðaeftirlitsmenn hafi
lögregluvald á starfssviði sínu. Er þá gert ráð fyrir að starfssvið þeirra taki aðeins til þess,
sem beinlínis heyrir til starfsvettvangi þeirra, þ. e. gerðar og búnaðar ökutækja, en ekki til
notkunar þeirra.

Um 6. gr.
Samkvæmt gildandi reglum skal bifreiðaeftirlitsmaður skoða nýtt ökutæki áður en það

er skráð. Er hér miðað við að eigi þurfi að skoða öll ný ökutæki, heldur tekin verði upp
gerðarskoðun samkvæmt nánari reglum sem dómsmálaráðherra setji.

Um 7. gr.
Efni greinar þessarar er skipað á annan veg en áður. Er þar lagt til, að

dómsmálaráðherra ákveði svo sem verið hefur, hversu oft almenn skoðun ökutækja fari
fram en bifreiðaeftirlitið ákveði hins vegar hvar og hvenær, í stað lögreglustjóra áður.

Um 8. gr.
Breyting sú, sem felst í 1. mgr., er til samræmis við aðrar breytingar. Þá er ákvæði

núgildandi 3. mgr. 19. gr. fellt niður, enda á það eigi lengur við er skráningarkerfi verður
breytt.

Um 9. gr.
Breytingar á grein þessari eru til samræmis við aðrar breytingar frumvarpsins.

Um 10. gr.
Hér kemur bifreiðaeftirlitið í stað lögreglustjóra.

